
IJTIMOIY TIZIMLARDA RAQAMLI TRANSFORMATSIYA 
JARAYONLARINI MODELLASHTIRISH 

 
Mamatov N.S.1, Nuritdinov N.D.1, Almuradova N.A.2 

1“Toshkеnt irrigatsiya va qishloq xo‘jaligini mеxanizasiyalash muhandislari 
instituti” Milliy tadqiqot univеrsitеti 

2Muhammad al-Xorazmiy nomidagi Toshkent axborot texnologiyalari 
universiteti 

 
Annotatsiya. Maqolada ijtimoiy tizimlarda raqamli transformatsiya jarayonlarini 

modellashtirish masalalari ko'rib chiqilgan. Murakkab ijtimoiy tizimlarni tahlil qilish va 
boshqarishda IDEF metodologiyasi, xususan IDEF0 va IDEF1X modellarining samarali 
qo'llanilishi asoslangan. Modellashtirish jarayonida tizimlarning funksional tuzilmasi, jarayonlar 
va ma'lumotlar orasidagi bog'liqliklar hamda ularni vizual ifodalash usullari tahlil qilingan. 
Ijtimoiy himoya tizimi misolida IDEF modellarining amaliy tadbiq etilishi ko'rsatilgan.  

Kalit so’zlar: Raqamli transformatsiya, ijtimoiy tizimlar, modellashtirish, IDEF 
metodologiyasi, IDEF0, IDEF1X, simulyatsion modellar, ma'lumotlar bazasi, funksional tahlil, 
jarayonlarni optimalllashtirish. 

 
Abstract. The article considers the issues of modeling digital transformation processes in 

social systems. The analysis and management of complex social systems is based on the effective 
use of the IDEF methodology, in particular the IDEF0 and IDEF1X models. In the modeling process, 
the functional structure of systems, the relationships between processes and data, and methods of 
their visual representation are analyzed. The practical application of IDEF models is shown on the 
example of the social protection system. 

Keywords: Digital transformation, social systems, modeling, IDEF methodology, IDEF0, 
IDEF1X, simulation models, database, functional analysis, process optimization. 

 
Аннотация. В статье рассматриваются вопросы моделирования процессов 

цифровой трансформации социальных систем. Анализ и управление сложными 
социальными системами основаны на методологии IDEF, в частности на эффективном 
применении моделей IDEF0 и IDEF1X. В процессе моделирования анализировались 
функциональная структура систем, взаимосвязи между процессами и данными, а также 
способы их визуального представления. Практическое применение моделей IDEF 
демонстрируется на примере системы социальной защиты. 

Ключевые слова: Цифровая трансформация, социальные системы, 
моделирование, методология IDEF, IDEF0, IDEF1X, имитационные модели, база данных, 
функциональный анализ, оптимизация процессов. 

 
Bugungi kunda sog‘liqni saqlash, 

ta’lim, ijtimoiy himoya, bandlik kabi 
ijtimoiy tizimlar murakkab tuzilishga 
ega bo‘lib, ularning tahlili va samarali 
boshqaruvi zamonaviy modellashtirish 
yondashuvlarini talab etmoqda. Ushbu 
tizimlar ko‘p darajali, o‘zaro bog‘langan 

elementlar majmuasidan tashkil 
topganligi sababli, raqamlashtirish 
sharoitida ularni optimallashtirish 
uchun tizimli va funksional 
yondashuvlar muhim ahamiyat kasb 
etadi. Hozirda mavjud bo‘lgan bir 
nechta modellashtirish 

metodologiyalari, jumladan, IDEF 
(Integration DEFinition), BPMN, UML, 
SSM, System Dynamics, ABM va Petri 
tarmoqlari orasida aynan IDEF 
modellari ijtimoiy tizimlar funksional 
tahlilini amalga oshirishda qulay vosita 
sifatida ajralib turadi [1]. 

Simulyatsion modellarni yaratish 
jarayonida IDEF metodologiyasini har 
xil turlari o‘zaro bog‘liq ravishda 
qo‘llaniladi. Jumladan, IDEF0 
funksiyalarni modellashtirish, IDEF3 
esa jarayonlarni modellashtirish uchun 
xizmat qiladi [2]. Ushbu 
modellashtirish asosida IDEF1X 
yondashuvi yordamida umumiy 
ma’lumotlar modeli ishlab chiqiladi. 
Natijada, qayta foydalanish mumkin 
bo‘lgan ma’lumotlar modelidan 
relyatsion ma’lumotlar bazasi asosida 
bir nechta simulyatsion modellarni 
avtomatik yaratish imkoniyati vujudga 
keladi. Bu integrallashgan yondashuv, 
ya’ni tavsiflovchi IDEF modellarini 
relyatsion ma’lumotlar bazasi 
texnologiyalari bilan uyg‘unlashtirish 
simulyatsiya loyihasini barcha 
bosqichlarida, jumladan, talablardan 
foydalanish va tajriba bosqichlarida 
tizim bilimini chuqur ifodalash, 
modellarni qayta ishlatish va texnik 
xizmat ko‘rsatishni soddalashtirish 
orqali sezilarli samaradorlikni 
ta’minlaydi. Amaliy tadqiqotlar 
natijalari ushbu yondashuvni 
simulyatsiya loyihalari sifatini 
oshirishga va jarayonlarni 
optimallashtirishga xizmat 
qilayotganini ko‘rsatdi. Bundan 
tashqari, ushbu metodologik 
yondashuvni ma’lumotlardan 

ajratilgan mantiq asosida tashkil etish 
orqali boshqa analitik modellarni 
ishlab chiqishda ham samarali qo‘llash 
mumkinligi aniqlangan [3]. 

IDEF modellarini asosiy ustunligi 
tizimdagi funksiyalar va ularni o‘zaro 
aloqalarini vizual tarzda ifodalash 
imkoniyatidir. Ayniqsa, IDEF0 modeli 
tizim ichidagi jarayonlarni kirish 
(input), chiqish (output), boshqaruv 
(control) va resurs (mechanism) 
elementlari orqali aniqlab, ularni o‘zaro 
bog‘liqligini samarali tarzda aks 
ettirishga yordam beradi [4]. 

IDEF0 modelini asosiy yutuqlari 
quyidagilardan iborat: 

 Jarayonlar va funksiyalarni 
aniq va tushunarli modellashtirish; 

 Tashkiliy tuzilmalar va 
resurslar o'rtasidagi bog'liqliklarni 
aniqlash; 

 Katta tizimlarni 
bosqichma-bosqich tahlil qilish 
imkoniyati; 

 Vizual interfeys orqali 
mutaxassis bo'lmagan 
foydalanuvchilarga ham tushunarli 
bo'lishi. 

Mazkur ishda taklif etilgan 
yondashuv doirasida ijtimoiy himoya 
tizimini modellashtirish uchun IDEF 
metodologiyasini IDEF0 va IDEF1X 
turlaridan alohida foydalanilgan. Har 
bir model tizimni muayyan jihatlarini 
aks ettirish va tushuntirishda o‘ziga xos 
rol o‘ynaydi hamda tizimni turli 
darajadagi murakkabliklarini izohlash 
imkonini beradi. Jumladan, IDEF0 
modeli tizimning funksional 
tuzilmasini aniqlash va tavsiflashda 
qo‘llaniladi. (1-rasm).

1-rasm. STT va TTS modeli.  

IDEF1X modeli bo‘yicha diagramma (2-rasm). 

 
2-rasm. IDEF1X modeli. 

 
Xulosa qilib aytganda, IDEF0 va 

IDEF1X modellarining uyg‘un 
qo‘llanilishi ijtimoiy tizimlarni 
kompleks tahlil qilish va 
modellashtirishda samarali yondashuv 
hisoblanadi. IDEF0 yordamida tizim 
funksiyalari va ularning o‘zaro 

aloqalari aniq ko‘rinishda ifodalanadi, 
IDEF1X esa ma’lumotlar bazasi 
tuzilmasini optimallashtirishga xizmat 
qiladi. Amaliy natijalar ushbu modellar 
asosida qurilgan arxitektura ijtimoiy 
himoya tizimini yanada samarali 
loyihalash imkonini berishini ko‘rsatdi. 

